КОМИ РЕСПУБЛИКАСА СПОРТ, ТУРИЗМ ДА МОРТÖС ЁНМÖДАН АГЕНТСТВО ЙЫЛЫСЬ ПОЛОЖЕНИЕ
Панас

Коми Республикаса спорт, туризм да мортöс ёнмöдан агентство лоö Коми Республикаса олöмö пöртысь власьт органöн, коді государствосянь веськöдлö спорт, туризм да мортöс ёнмöдан юкöнын да координируйтö тайö юкöнын Коми Республикаса олöмö пöртысь власьт мукöд органлысь удж.

Агентстволöн медшöр могъяс

Медым пöртны олöмö Коми Республикаса олöмö пöртысь власьт органъяслысь полномочиеяс, кутшöмъясöс законодательство серти  индöма Россия Федерацияса субъектлöн компетенцияö, Агентстволы индöма татшöм медшöр могъяс:

Коми Республика мутасын спорт, туризм да мортöс ёнмöдан юкöнын государственнöй политика лöсьöдöм да олöмö пöртöм;

индöм пöрадок серти Коми Республикаса олысьяслы наука боксянь подулалöм физическöй воспитание система лöсьöдöм да олöмö пöртöм, спортсменъясöс дасьтöм;

вермытöмъяс да слаб дзоньвидзалуна йöз пöвстын мортöс ёнмöдöмöн да бурдöдöмöн  да спорт уджöн веськöдлöм да та кузя уджсö координируйтöм;
Агентстволöн медшöр удж

Агентство сылы индöм могъяс серти вöчö татшöм удж:
участвуйтö индöм пöрадок серти спорт, туризм да мортöс ёнмöдан юкöнын Коми Республикаса законодательство бурмöдöм кузя вöзйöмъяс дасьтöмын;

сетö индöм пöрадок серти методика отсöг меставывса асвеськöдлан органъяслы спорт, туризм да мортöс ёнмöдан юкöнын налысь полномочиеяс олöмö пöртöмын;

индöм пöрадок серти паськöдö физическöй культура, спорт, туризм, дзоньвидза оласног, тöдмöдö спорт, туризм да мортöс ёнмöдан юкöнын юöръясöн, мортöс ёнмöдöм да бурдöдöм да спорт кузя паськыда тöдса уджтасъясöн, физическöй упражнение комплексъясöн, а сідзжö лэдзö спорт, туризм да мортöс ёнмöдöм кузя материалъяс;
вöчö федеральнöй законодательство да Коми Республикаса законодательство серти аслас компетенцияын мукöд удж.

